
ЦIИЙИ

ДИШЕГЬЛИЙРИН СУВАР 
МУБАРАКНА

ХИПЕХЪАНВИЛИЗ 
– 210 МИЛЛИОН 

МАНАТ

ФЕДЕРАЦИЯДИН СОВЕТДА – 
ДАГЪУСТАНДИН ЙИКЪАР

И мукьва, 7-мартдиз, Ле-
ваша райондин админи-
страцияда кьиле фейи 

РД-дин хуьруьн майцишатдин 
совещанидал республикадин мал-
дарвилинни хипехъанвилин хел 
вилик тухунин месэладиз килигна. 
Анал РД-дин Минсельхозпрод-
дин министр Баттал Батталова 
къейд авурвал, ДАССР-дин 100 
йисан юбилейдиз талукь яз Мо-
сквада РФ-дин Федерациядин 
Советдал республикадин АПК-диз 
куьмекдай меслят хьана. Кьил-
ди къачуртIа, цIи хипер емдал 
эцигдай, яни куькардай са шумуд 
майдан (гьарда 3 агъзур гьайван 
жеда) тешкилдайвал я. И мураддиз 
2021-йисуз РФ-дин бюджетдай 210 
миллион манат пул серфда.

Россиядин Федерациядин 
субъект тир Дагъустан 
Республикадиз талукь 

сят Россиядин СФ-дин Предсе-
датель Валентина Матвиенкоди 

ачухна. Ада Дагъустандин де-
легация тебрикна ва гаф РД-дин 
Кьилин везифаяр вахтуналди 
тамамарзавай Сергей Меликоваз 
гана. Республикадин регьберди 
сенаторриз Дагъустандиз дикъет 
гунай чухсагъул лагьана, субъект 
яшайишдинни экономикадин ре-
кьяй вилик финин гележег авай 
терефрикай суьгьбетна. Вичин 
экъечIуна Сергей Меликова Дагъ-
устандин мумкинвилериз кьетIен 
фикир гана. Ада къейд авурвал, 
республикадихъ Россиядинни 
Закавказьедин, Юкьван Азиядин, 
Ближний Востокдин арада эко-
номикадин алакъаяр хуьн патал 
чIехи метлеб ава. 

Дагъустанда туризм вилик 
тухун патал вижевай мумкин-
вилер ачух жезва. Кеферпатан 
Кавказдин гидроэнергетикадин 
къуватрин саки 40 % гьа Дагъу-
станда ава. Республикадин чил 
лагьайтIа, минералринни хаммал-

рин ресурсралди, гьа жергедай яз 
нафтIадалди ва газдалди девлетлу 
я. Идалайни гъейри, субъектдихъ 
аграрный еке къуватарни ава. 
Региондин месэлаяр къарагъару-

налди, республикадин регьберди 
дагъустанвийрин уьмуьрдин пис 
еридал фикир желбна. Агьалий-
рин чIехи пай ерилу цикай ва 
канализацийрикай магьрум я. 
Энергиядин ва газдин ара атIунар 
хьуни и месэлаяр алава хъийизва. 

Дербент шегьер вилик туху-
нин гьакъиндай лугьуналди, Сер-
гей Меликов дуьньядин къадим 
шегьеррикай сад тир Дербентда 
авай гьаларал кьетIендаказ акъ-
вазна. Эцигна куьтягь тавунвай 
объектрин месэладиз ада вичин 
рахунра кьилдин чка гана. Гьа са 
вахтунда регионда тади медици-
надин куьмекдин бригадаяр бес 
кьадарда тахьунин ва здравоох-
раненидин объектрин хци кьит-
вилин месэлаярни дикъетдикай 
хкуднач. 

Регионда агропромышленный 
комплекс вилик тухунин месэлай-
риз иллаки кьетIен фикир гана. 
ГьикI лагьайтIа, ам Дагъустан 

Республикадин экономикадин 
кьилин хел я. Килигзавай месэла 
гьялунин нетижайрай сенаторри 
«Дагъустан Республика яшай-
ишдинни экономикадин рекьяй 
вилик тухунин тереф государство-
дин дережада хуьнин гьакъиндай» 
Федерациядин Советдин къа-
рардин проект бинедиз къачуна. 

Заседанидин вахтунда Валентина 
Матвиенкоди Сергей Меликовав 
«Федерациядин Совет. 25 йис» 
тIвар алай рикIел аламукьдай 
вымпел ва медаль вахкана. 

Пуд йикъан кIвалахдин не-
тижаяр кьуналди, Сергей Мели-
кова къейдна хьи, 6 комитетдин 
кIвалахдин сергьятра аваз Дагъу-
стан яшайишдинни экономикадин 
жигьетдай вилик финин лап важи-
блу месэлаяр къарагъарна. Абур 
гзаф терефрин месэлайриз талукь 
я: туризмдилай ва медицинадин 
таъминвилелай стратегиядин 
жигьетдай важиблу проектрал 
кьван. Абурук Махачкъаладин 
аэропорт вилик тухун ва чпи ре-
спубликадин экономикадин гьар 
жуьре терефрин инфраструктура 
мягькемаруниз таъсирдай про-
граммайрик дегишвилер кухтун 
акатзава. Комитетрин вири заседа-
нийрал гьукумдин федеральный 
органрин векилар алай. 

ОБ УТВЕРЖДЕНИИ СТОИМОСТИ ГАРАНТИРОВАННОГО 
ПЕРЕЧНЯ УСЛУГ ПО ПОГРЕБЕНИЮ НА 2021 ГОД

В соответствии с Федеральным Законом от 06.10.2003 №131-Ф3 «Об общих 
принципах организации местного самоуправления в Российской Федерации», 
статьями 9, 10 Федерального Закона от 12.01.1996 № 8-ФЗ «О погребении и 
похоронном деле», Федерального Закона от 19.12.2016 № 444-ФЗ «О внесе-
нии изменений в отдельные законодательные акты Российской Федерации 
в части изменения порядка индексации выплат, пособий и компенсаций, 
установленных законодательством Российской Федерации», Постановлением 
Правительства Российской Федерации от 28.01.2021г. № 73 «Об утверждении 
коэффициента индексации выплат, пособий и компенсаций в 2021 году» 
администрация муниципального района «Ахтынский район» постановляет:

1. Утвердить прилагаемую стоимость гарантированного перечня услуг 
по погребению.

2. Признать утратившим силу постановление администрации муниципаль-
ного района «Ахтынский район» от 12.02.2020 года № 52 «Об утверждении 
стоимости гарантированного перечня услуг по погребению на 2020 год».

3. Настоящее постановление вступает в силу с 1 февраля 2021 года.
Глава МР «Ахтынский район»                                                 О.М.АБДУЛКЕРИМОВ

Перечень и стоимость гарантированных услуг по погребению в МР 
«Ахтынский район» на 2021 год:

1. Оформление документов, необходимых для погребения – произво-
дится бесплатно.

2. Предоставление гроба – 2700.
3. Доставка гроба и других предметов, необходимых для погребения – 

1000.
4. Перевозка тела (останков) умершего на кладбище – 1076.
5. Погребение (рытье и засыпка могилы) – 4224.
Итого: 9000.

Халкьарин арадин ди-
шегьлийрин Йикъан 
суварин вилик «Ахцегь 

район» МР-дин кьил Осман Аб-
дулкеримова вичин заместитель 
Вадим Агасиев ва райондин 
Общественный палатадин пред-
седатель Али Исмаиловни галаз 
дяведин ва зегьметдин ветеран, 
РСФСР-дин ва ДАССР-дин лай-
ихлу духтур Абдулвагьид Вагьа-
бован руш Марьям Къазибегова-
дал кьил чIугуна. Гьа са вахтунда 
кьиле М.Эфендиев, Къ.Гьажиев 
аваз «сельсовет Ахтынский» 
СП-дин администрациядин къул-
лугъчияр Ахцегь райондин ди-
шегьлийриз – чпи гьар жуьре 
хилер вилик тухуник пай кутур 
лайихлу къуллугъчийриз мугь-
манвиле хьана. Сифте тебрикар 

гваз абур Алимова Фаида Мегьа-
медшерифовнадин патав фена. 
Урус чIаланни литературадин 
муаллимвиле кIвалахай ада вичин 
уьмуьрдин 48 йис аялриз чир-
вилер гуниз бахшна. Ахпа абур 
зегьметдин ветеран Абдуризаева 
Роза Мукаиловнадин патав фена. 
Ада 6 аял хана ва абуруз лайихлу 
тербия гана. 

Райондин Общественный 
палатадин председатель Али 
Исмаилова ва Ахцегь райондин 
дишегьлийрин Советдин пред-
седатель Таира Муспагьовади 
зегьметдин ветеран, далу пата 
гьакъисагъвилелди кIвалахай 
гзаф аялрин диде, аялрин диде 
Инжихан Мамедовадиз райондин 
руководстводин патай дишегь-
лийрин сувар мубаракна, рикIел 

Распоряжением главы МР 
«Ахтынский район» от 
26.02.2021г. №18-р с 1-мар-

та 2021 года сняты ограничения по 
количеству приёма воспитанников 
в дошкольные учреждения. Основа-
ние: Протокол заседания оператив-

ного штаба по недопущению завоза 
и распространения коронавирусной 
инфекции на территории муници-
палитета.

Руководителям детских и до-
школьных учреждений предписы-

вается соблюдение санитарно-
эпидемиологических требований 
к устройству, содержанию и орга-

низации работы образовательных 
организаций и других объектов 
социальной инфраструктуры для 
детей в условиях распространения 
коронавирусной инфекции (CO-
VID-19). 

ВНИМАНИЕ: ОГРАНИ×ЕНИЯ СНЯТÛ!

Мартдин эвелра, РФ-дин Федерациядин Советда, ДАССР теш-
килайдалай инихъ 100 йис тамам хьунин мярекатрин сергьятра 
аваз Дагъустан Республикадин Йикъар кьиле фена. Абур Федера-
циядин Советдин 500-заседанидал ацалтун лишанлу вакъиа хьана. 

РЕСПУБЛИКА ДАГЕСТАН
АДМИНИСТРАЦИЯ МУНИЦИПАЛЬНОГО РАЙОНА

«АХТЫНСКИЙ РАЙОН»

ПОСТАНОВЛЕНИЕ



РД-дин Минсельхозпродди 
якIун терефдин малдарвилин 
жинсинин база гегьеншарунин 
рекьяй кIвалах давамарзава. Дагъ-
устандин малдарвилин майиша-
трихъ галаз санал ири карч алай 
гьайванрин абердин-ангусский 
ва къазахрин лацу кьил алай 
маларин жинсер артмишунин 
рекьяй генофондный майишатар 

яратмишун гьевесламишунин 
рекьяй талукь тир кIвалах кьиле 
тухузва. И теклифрин тереф Ле-
ваша райондин «Кент» СПК-ди 
ва Къули райондин «Исупаев 
О.Р.» КФХ-ди сифтебурукай яз 
хвенва. Мукьвара и 2 майишатди 
винидихъ къейднавай жинсинин 
саки 200 гьайван маса къачунва. 

Алатай гьафтеда Леваша рай-
ондин Къарамахи хуьре РД-дин 
хуьруьн майишатдин ва суьрсет-
дин министр Баттал Батталован 
тапшуругъдалди Минсельхоз-
проддин малдарвилин ва жин-
синин кIвалахдин управленидин 
начальникдин заместитель Юсуф 
Юсуфов хьана. «Кент» СПК-дин 
руководитель Шамиль Алиева 
товарный майишат жинсинин 
тешкилатдиз элкъуьрдайвал я. 
Майишатди Алтайский крайдай 

жинсинин гьайванар маса къачун 
и рекьяй сифте кам хьана. 

Алатай йисан декабрдин эхир-
ра СПК-ди абердин-ангусский 
жинсинин 96 дана ва дуьгве маса 
къачуна. Идалайни гъейри, мал-
дарвилин майишатди Астрахан-
ский областдин жинсинин гьай-
ванар хуьдай са майишатдивай 
гьакI къазахрин лацу кьил алай 
жинсинин 50 мал къачунва. Гьа 
ихьтин жуьредин планар Къули 
райондай тир фермер Омар Ису-
паевахъни ава. Ада и мукьвара 
къазахрин лацу кьил алай жин-
синин 120 гьайван маса къачуна. 

Юсуф Юсуфова и майишатда 
кьиле тухузвай кIвалахдин ва-
жиблувал къейдна. Ада рикIел 
хкайвал, уьлкведи жинсинин 
гьайванрин нехир маса къачун 
патал серфнавай харжийрин 50 
процент пул вахкузва. РД-дин 
Минсельхозпродди и майишатди 
жинсинин тешкилатдин тIвар 
къачуниз таъсирда. Алай вахтун-
да Россиядин Минсельхоздин 
госплемрегистрда Калмыкский 
жинсинин гьайванар артмишунал 
машгъул жезвай Дагъустандин 4 
майишат регистрация авунва. Гьа 
са вахтунда чи республикадин 
малдарвилин майишатрихъ якIун 
терефдин гьайванрин бегьерлу 
жинсерин игьтияжни ава. Гьави-
ляй РД-дин Минсельхозпродди 
винидихъ къейднавай майиша-
трин бинедал абердин-ангусский 
ва къазахрин лацу кьил алай 
жинсинин гьайванар артмишунин 
кIвалах тешкилдайвал я. Къейдна-
вай жинсинин гьайванар респу-
бликадин тIебиатдин шартIарив 
хъсандиз кьунва, абурун якIун 
бегьерлувални кьакьанди я.     

Еб кватай чанта хьтинди.
Еке хиве кьунар ийидай инсан фад ихтибардай 

аватда.
Етим хвейиди – киме, кал хвейидан гъил-гъерида.
Етимдиз чан-рикI ийидайбур гзаф жеда, фу гу-

дайбур тIимил.
Жагъайди акьуллу я, квахьайди – ахмакь.
Жанавур акурла, кицIер сад жеда.

Жанавур тух я, хиперни – саламат.
Жанавурдал хеб тапшурмишна.
Жанавурдиз тIуьр гьарамдини гьалал жеда.
Жанавурдикай катна, севрел гьалтна.
Жанавурдин шарагдикай жанавур жеда.
Жанавурдини хипе са виряй яд хъвада.
Жегьеннем такурдаз женнетдин къадир чир жедач.
Жегьил вахтунда вуч цанатIа, кьуьзуь хьайила, 

гьам гуьда.
Жегьил фад буш жеда.

Дяве башламишайла 20 
йис хьанвай Халила Ах-
цегьрин райземотдел-

да кьилин землеустроителвиле 
кIвалахзавай. Инай 1942-йисан 
апрелдиз лейтенантдин чинда аваз 
Халил Султанов фронтдиз рекье 
гьатна. Ина ада пияда кьушунрин 
16-курсантвилин бригададин жер-
гейра аваз душмандихъ галаз женг 
чIугуна. Жегьил офицерди сифте 
женг Краснодарский крайдин Се-
верский хуьруьн патав кьабулна. 
Ина курсантрин бригададин аксина 
фашистрин СС-дин батальонар 
акъвазнавай. 

«Им къизгъин женг тир. ЯтIани, 
чаз душман кукIвардай мумкинвал 
хьана», – кхьизвай вичин фронтдин 
рикIел хкунрин дневникда Халил 
Султанова. 1943-йисан 19-январ-
диз Х.Султановал сифте хер хьана. 
Госпиталда сагъар хъувурдалай 
кьулухъ ам мад фронтдиз рекье 
гьатна. Гила адакай взводдин коман-
дир хьана. ВикIегь командир гьина 
виридалайни гзаф четин тиртIа, гьа 
чкайра аскеррин кIвенкIве жергейра 
авай. Нубатдин женгина адал мад 
хер хьана. И сеферда гуьлле кIвачин 
и патай а патаз акъатна. Сагъар 
хъувурдалай кьулухъ Х.Султанов 
83-десантный отряддиз автомат-
чикрин взводдин командирвиле 
рекье туна. Ам Новороссийскдин 
вич кьве сеферда Яру пайдахдиз 
ва Суворован ордендиз лайихлу 
хьанвай гьуьлуьн пехотадин бри-
гададин жергейра авай. Къисай-
рик квай хьтин и бригададик кваз 
Х.Султанова Севастополь азад 
авунин женгера иштиракна. Ина 
чилин гьар са чIиб патал къизгъин 
женгер кьиле физвай. Ахпа чи жуь-
рэтлу ватанэгьлиди Днестровский 
лимандин чапла патан къерехда 
десант эвичIуна иштиракна ва ада 
ина викIегьдаказ женг чIугуна. 
Гуьгъуьнай десантникрин брига-
дадин аскеррихъ галаз санал ада 
немсерикай Румыниядин ва Болга-
риядин хуьрер ва шегьерар азадна. 
Дяведин ветеран Х.Султанован хи-
занда гьелени гьуьлуьн пехотадин 
кьилдин батальондин 305-нумрадин 
аскервилин частунин командир, 
майор И.Мартынова къул чIугунвай 
чухсагъулдин чар къайгъударви-
лелди хуьзва. Кьилди къачуртIа, 
ана кхьизва: 

«Днестровский лимандал 
алай кьакьан тепе къачудайла, 
Х.Султанова викIегь ва кьетIи 
гьерекатар авуна. 1944-йисан 
22-августдиз Аккерман шегьер-
дилай кеферпата авай Молось 
хуьрел гьужумдай вахтунда ада 
къаршидин цIай гуналди, душ-
мандин пулеметный кьве расчет 
тергна ва гьа икI румынрин 12 
аскер кьиникьикай къутармиш-
на. Женгинин вахтунда жегьил 
офицер Х.Султанова, жуьрэтлу-
вилин ва викIегьвилин чешнеяр 
къалуруналди, вичиз ихтибар-
навай подразделенидин аскерар 
са шумуд сеферда гьужумдиз 

къарагъарна. Ам гьукуматдин 
шабагьдиз – «Яру гъед» ордендиз 
лайихлу я». Амма и наградадив 
вичин игит жагъанач… 

1944-йисан ноябрдин эхирда 
Черноморский флотдин команду-
ющийдин буйругъдалди десантни-
крин бригада Югославиядиз рекье 
туна. «Ина, Илок шегьер патал са 
женгина зи 38 юлдаш телеф хьана. 
Гьа са вахтунда чна фашистрин кьве 
батальон тергна», – рикIел хкизвай 
фронтовикди. Вичин уьмуьрдин 
эхирдалди залум дяведикай туь-
кьуьл рикIел хуьн яз Халил Ибра-
гьимовичан хуруда акIанвай гуьлле 
амай. Агьвалат лагьайтIа ихьтинди 
тир: вичин жергейра Х.Султанова 
женг чIугвазвай десантникрин бри-
гада Будапештдин кIаник гадарна. 
Ина аскерар залан женг кьабулуниз 
мажбур хьана. Душманди хъсандиз 
сенгерар кьунвай ва акси гьужум-
риз финалди, адаз я техникадин, 
я женгинин суьрсетдин гьайиф 
къвезвачир. 

«Чна са шумуд сеферда фа-
шистрин сенгеррал гьужумна. 
Нубатдин са гьужумда автоматдин 
учирди зал залан хер авуна. Женги-
нилай кьулухъ зун операция авуна, 
амма са гуьлле зи беденда амукьна. 
Ада и женгиникай мукьвал-мукь-
вал зи рикIел хкизва», – кIелзава 
чна фронтовикдин чарарай. Сагъ 
хъхьайдалай кьулухъ Х.Султанова 
Чехословакия азад авунин ягъунра 
иштиракна.

1945-йисан майдиз, фашизмдин 
винел гъалибвал къачурдалай кьу-
лухъ, Халил Султанов хайи Дагъу-
стандиз хтана ва ам ислягь зегьмет 
чIугунив эгечIна. Кьиблепатан 
Дагъустанда хуьруьн майишатдин 
хиле ам республикада ири ва куьруь 
карч алай гьайванар артмишунин 
рекьяй жавабдар тир. 1953-йисуз 
Астраханский областдин къишлах-
рал кьетIен агьвалат арадал атана. 
Гатфарихъ вацIа яд гзаф хьуникди 
векьин еке уьруьшар батмиш хьу-
нин къурхулувилик акатна. Ихьтин 
гьалар себеб яз, Дагъустандин 
малдарар куьмек кIанз Халил Ибра-
гьимовичан патав фена. Ада, вичин 
нубатда, энгелвал тавуна, кIвалин 
гьайванар кьиникьикай къутар-

мишун патал аскеррин частунин 
командованидивай аскерар чара 
авун тIалабна. Къизгъин шартIара 
Халил Султанован регьбервилик 
кваз Советрин Армиядин аскеррин 
4 батальонди кьетIи гьерекатар 
кьилиз акъудна ва чпиз батмиш 
хьуни къурху гузвай гзаф кьадар 
лапагар ва калер къутармишна. 
КIвалин гьайванар цин есирдай 
ахкъудайдалай кьулухъ малдарри 
ва нехирбанри вилерал накъвар алаз 
чеб къутармишайбуруз чухсагъул 
лугьузвай… 

Дяведилай гуьгъуьнин девирда 
гзаф крар акунвай фронтовикдин 
гьисабдал ихьтин зегьметдин гъа-
либвилер тIимил хьанач. Ам кьиле 
авай кархана са куьруь вахтунда 
Дагъустанда кIвенкIвечибурун жер-
гедиз экъечIна. Хейлин йисара Ха-
лил Султанова Дагогнидин СПТУ-
дин директорвиле кIвалахна. Ам 
Дербент райондин Ватандин ЧIехи 
дяведин, зегьметдин, Яракьлу Къу-
ватрин ва къайдаяр хуьдай органрин 
ветеранрин Советдин председатель 
тир. Вири и йисара виликан фронто-
викди жегьилриз ватанпересвилин 
тербия гунин рекьяй общественный 
еке кIвалах кьиле тухузвай. Адаз 
райондин ва шегьердин агьалийрин 
арада лайихлу гьуьрмет авай.

Халил Ибрагьимовичан женги-
нин ва зегьметдин лайихлувилер 
Ватандин кьакьан шабагьралди 
къейднава: Ватандин ЧIехи дяведин 
1 ва 2-дережайрин орденралди, 
«Яру гъед», Зегьметдин Яру Пай-
дахдин орденралди ва 17 медал-
далди. Педагогвилин кIвалахда 
агалкьунрай адаз «Россиядин Фе-
дерациядин лайихлу муаллим», 
гьакIни «РСФСР-дин профтехо-
бразованидин лайихлу работник» 
лагьай гьуьрметдин тIварар ганвай. 

– Ада гьамиша чаз, вичин аял-
риз, дуьзени ва намуслу инсанар 
жез чирзавай, чаз жуван шегьер, Ва-
тан кIан хьунин ва абуруз гьуьрмет 
авунин веси ийизвай, – буба рикIел 
хкиз суьгьбетзава адан чIехи хва, 
1-нумрадин ДЮСШ-дин тренер 
Ибрагьим Султанова. – Чун вири 
уьмуьрда адан весийриз ва экуь къа-
матдиз вафалу жеда. Чан аламайтIа, 
алай йисан 10-мартдиз бубадин 100 
йис тамам жедай. 

Алай йисан 14-мартдиз «Нарын-
кала» стадиондал Ватандин ЧIехи 
дяведин ветеран рикIел хуьнин 
призар патал ва Халил Султанован 
100 йисан юбилейдин гьуьрметдай 
футбол къугъунай республикадин 
турнир кьиле фида. Ада Махачкъа-
ла, Хасавюрт, Каспийск ва Дербент 
шегьеррин академийрай тир жегьил 
футболистри иштиракда. 

Эхирдай къейдин, Ахцегьа 
Ватандин ЧIехи дяведин ветеран, 
РФ-дин лайихлу муаллим Халил 
Султанован хайи ватанда – адан 
тIварунихъ са куьче ягъун кутуг-
нава.

ИНФОРМАЦИЯ
2 чин. ЦIИЙИ ДУЬНЬЯ 10-март , 2021-йис, №10

ВИРИ УЬМУЬР – ВАТАНДИЗ 
КЪУЛЛУГЪУНИЗ

ГЬИЧ СА КАСНИ, ГЬИЧ СА ЗАТIНИ РИКIЕЛАЙ ФЕНВАЧ!

Тофик БАХРАМОВ

Ватандин ЧIехи дяведин йисара чпин чандилайни гъил къачу-
на чи Ватандин азадвал ва аслу туширвал патал женг чIугур фрон-
товикрикай рахун кватайла, чи арада амачир (абуруз рагьметар 
хьуй) Дагъустандин викIегь рухваярни хъсан гафаралди рикIел 
хкун кутугнава. Къенин чи суьгьбет абурукай садакай – Халил 
Ибрагьимович Султановакай я.

МИСАЛАР

2020-йисан 30-декабрдиз «сель-
совет Ахтынский» СП-дин депута-
трин Собранидин заседание кьиле 
фена. Анал агъадихъ галай месэлай-
риз килигна.

1.	 2021-йис патал «сельсовет 
Ахтынский» СП-дин бюджетдин 
гьакъиндай.

2.	 2020-йисан бюджет тама-
марунин гьакъиндай гьахъ-гьисаб.

Заседанидал 2021-йис патал 
«сельсовет Ахтынский» СП-дин 
бюджет кьабулна.

Бюджетдик кутунвай доходар 
– 25226,6

гьа жергедай яз:
чилин налог – 1386,0
физический ксарин эменнидал 

вегьизвай налог – 1500,0
физический ксарин къазанжий-

рал вегьизвай налог – 3988,0
сад тир хуьруьн майишатдин 

налог – 23,7
налогринбур тушир къазанжи-

яр – 46,2
Налогар вири саналди – 

6944,50
чкадин самоуправленидин ор-

ганриз РД-дин госвекилвилер гун 
патал райондин бюджетдай ахъай-
завай дотация – 18282,10

Райондин бюджетдай 2020-йи-
суз гайи дотациядикай кумай бурж 
– 0,0 

Доходар вири саналди – 
25226,6

Харжияр:
чкадин самоуправленидин орга-

нар – 4616,47
культура – 4231,3
къулайдиз туькIуьрун – 15878,83
физкультура ва спорт – 500,0
Харжияр вири саналди – 

25226,6
Заседанидал 2020-йис патал 

бюджет тамамарунин гьакъиндай 
гьахъ-гьисабдиз яб гана ва ам 
тестикьарна.

Бюджетдик кутур доходар:

хсуси сектордай чилин налог – 
1522; атана – 1803,7

физический ксарин эменнидал 
вегьизвай налог – 1209; атана – 
1110,8

физический ксарин къазанжий-
рал вегьизвай налог – 3207; атана 
– 3610,4

сад тир хуьруьн майишатдин 
налог – 22,7; атана – 2,7

райондин бюджетдай дотация 
– 18206,6; атана – 19038,3. Гьа жер-
гедай яз: ФПП – 831,7

налогринбур тушир пулар – 
40,10; атана – 144,7

Доходар вири саналди – 
24207,4; атана – 25710,6

Харжияр:
чкадин самоуправленидин ор-

ганар – йисан сифте кьиляй 4430; 
туькIуьр хъувунвай бюджетдин 
харжияр – 5750; тамамарна – 5750

Собрание – йисан сифте кьиляй 
0; туькIуьр хъувунвай бюджетдин 
харжияр – 0; тамамарна – 0

чкадин самоуправленидин сеч-
кияр – йисан сифте кьиляй /-/; 
туькIуьр хъувунвай бюджетдин 
харжияр – 723; тамамарна – 723  

культура – йисан сифте кьиляй 
3320,4; туькIуьр хъувунвай бюджет-
дин харжияр – 4115,6; тамамарна 
– 4115,6

къулайдиз туькIуьрун – йисан 
сифте кьиляй 15857; туькIуьр хъу-
вунвай бюджетдин харжияр – 14592; 
тамамарна – 14592

физкультура ва спорт – йисан 
сифте кьиляй 600; туькIуьр хъувун-
вай бюджетдин харжияр – 304,2; 
тамамарна – 304,2

Харжияр вири саналди – йи-
сан сифте кьиляй 24227,4; туькIуьр 
хъувунвай бюджетдин харжияр – 
25484,8; тамамарна – 25484,8

«Сельсовет Ахтынский» СП-
дин депутатрин Собранидин 
председатель Г.ЭЛЬДАРОВ

РЕКЪЕМАР АГЪЗУР МАНАТРАЛДИ КЪАЛУРНАВА

ЧИ РЕСПУБЛИКАДА

ГЬАЙВАНРИН САН 
АРТУХАРДА



3 чин. ЦIИЙИ ДУЬНЬЯ
ФЕЙЗУДИН НАГЪИЕВАН – 70 ЙИСДЕКЛАРАЦИОННАЯ КАМПАНИЯ 2021

ЛЕЗГИ ХАЛКЬДИВАЙ 
ЗИ ТIАЛАБУН

Фейзудин НАГЪИЕВ,
шаир, литературовед, РД-дин культурадин 
лайихлу работник, филологиядин илимрин 
доктор, «Шарвили» эпосдин ва «Къизилдин
лекь»  премийрин лауреат

Зи играми лезги халкь! Къадим девирра жуван 
барка алай тIвар тур, Къавкъаз дагъдизни 
Каспий гьуьлуьз тIвар гайи зурба халкь! Пуд 

агъзур йисара «Шарвили» эпос хвейи камаллу халкь! 
Алпан гьукуматдин иеси хьайи машгьур халкь! За 
вавай, жуван хайи халкьдивай – бубайривайни ди-
дейривай, рухвайривайни рушаривай, вахаривайни 
стхайривай ийидай тIалабун ава.

Гьар са халкьдиз вичин миллет санал агуддай на-
сигьатар ава. Чахъ, лезгийрихъни, руьгьдин жавагьи-
рар – бубайрин весияр, насигьатар, мисалар, манияр, 
руьгь хкаждай макьамар, кьисаяр, махар, эпосар гзаф 
ава. Ибур вири агудна, ибурукай виридакай хийир 
къачуна, зазни жуван гафар вал агакьариз кIанзава, 
зи халкь!

Лезгияр! Куьн квев агата, куьн квез кIан хьухь. 
Сада садаз куьмек ая. Гьатта квев мидяй тир жуван-
бурузни. Вучиз лагьайтIа, чал виридал лезги лугьудай 
тIвар ала. Чи къуват – чи сихвал, садвал я. Чун чаз ба-
гьа хьайила, чак са душмандинни тIем акатдач! Анжах 
чи агатуни агъзур йисара чун саламатдаказ хвена. Чал 
вегьей бязи чапхунчи гьукуматар кIватна терг хьана: 
ассирийвиярни миддяйвияр, киммерийвиярни скифар, 
сарматарни грекар-византияр, гъуннарни, хазарарни 
мугъулар…

Эхь, анжах чи сихвал, агатун себеб яз, чун вахту-
нал, девиррал ва кьил-тум авачир кьван душманрин 
винел гъалиб хьана, къенин йикъаз атана. Чи бубайрин 
викIегьвал себеб яз, чун Къавкъазда виридалайни 
къацу, виридалайни бегьерлу, виридалайни берекатлу 
авадан чилерал яшамиш жезва. Неинки и чилер хуьн, 
гьатта чи милли накьвар ахгуд хъувун – им бубайрин 
руьгьдин вилик чи жавабдар везифа я.

Гьар са юкъуз, гьар гьина хьайитIани, чун къуьн-
къуьневаз хьун герек я. Ша чна рехне чинал, тариф 
кьулухъай ийин. Къуй чахъ гьар са рекьяй жуван 
устадар жен: арифарни алимар, лежберарни фялеяр, 
пагьливанарни зарафатчияр, гьатта терс фидаинарни 
хуррам арасар! Амма, герек, чна вирида жуван рикIера 
халкьдин барка алай кьегьал рухваяр – Шарвилини 
Къванцигада, Шаргирни Ваче, Гьажи Давудни Ярагъ 
Мегьамед, чи багъри пак маканар, лезги чилин пак 
яржар тир Алпан вацI-Кьулан вацI, Самурдин там, 
къадим кIелеяр, хуьрерни шегьерар, Шагь ва Шалбуз 
дагълар гьамишанда лап кьакьан яз, лап багьа яз хуьн. 
Чи чилин, чи халкьдин и эменнияр виридалайни багьа 
ирс яз, эсилрин пак веси яз хуьн ва чи несилрив агакьа-
рун чи уьмуьрдин кьилин буржи хьун лазим я. РикIел 
хуьх: лезгивал чи виридалайни багьа ва кьетIен лишан 
я. Акьалтзавай несил чалай акьуллу, чалай варлу, чалай 
викIегь, чалай бахтлу хьун паталди, чна веледрин ре-
кьиз бубайрилай чал агакьайдалай са шумуд гъилера 
гзаф серф авун герек я.

Дегьзаманрилай инихъ лезгийрихъ ихьтин адет 
авай: кьейи кас ада кIватIай вири мал-девлетни галаз 
кучуддай. И чIуру адет себеб яз, чи миллетдин бей-
нидик девлет кIватIдай хесет акатнач, гьавиляй чахъ, 
веледриз ирс яз тадай, девлетарни хьанач. Эхиримжи 
са шумуд виш йисара чи халкьдин арада веледар 
вердишаруна дувул кьунвай са бязи насигьатрини – 
«кукIун-чухуник хкуькьмир», «къуватдин хура акъваз-
мир», «лезги намусдилай са къалиян тембек хъсан я», 
«чара авачирла, вакIазни буба лагь» – чакай чи эсилдиз 
хас тир душманриз зур ва гьайбат къалурунин лезгивал 

къвез-къвез хкудна.
Лезги халкьди вичин тарихда са шумуд дин кьа-

булна ва дегишна: гзаф гъуцарин (Ракъинин, Манан, 
Ваалан, Менан-Вацран, Алпандин ва маса), хашпара, 
ислам динар. Амма, гзаф динар дегишнатIани, халкь 
терг хьанач. Белки, нубат атай береда зурба къуватдин 
вилик дин дегишуни халкь михьиз квахьуникай хвена. 
ГьакI хьайила, сифте чкадал жуван чIал, хайи чил, 
халкьдин кьисмет хьун лазим я, ахпани – дин. Яни, 
дин вични, тарих, эдеб, чIал хьиз, халкьдин милливал 
хуьдай са алатдиз элкъуьн лазим я. Са бязи къуватри 
(месела, туьрк тайифайри), мецел дин алаз, чал чпин 
милли интересар илитIна. Гьатта динни абуру лезгий-
рикай туьрквер авун паталди ишлемишзава. Гьавиляй 
чун диндив, анжах жуван милли интересар фикирда 
кьуна, эгечIун лазим я.

Чак мад ихьтин са чIуру хесетни ква: чара фикир 
(идея) чна жуванди хьиз кьабулзава. Гьатта а фикир 
миллетдин хийирдиз аксиди ятIани. И карди гзаф де-
вирра чи миллетдиз пара зиян гана ва гунни ийизва. 
Чи рикIер, чи сирер патанбуруз ачух я. Чна акатай низ 
хьайитIани жуван рикIин сир ахъайзава. Чна жуванбур 
кваз кьазвач, патанбур виниз акъудиз, абурун вилик 
жуванбур кIудзава, маса гузва. Чаз сада садал пехилвал 
авун хас я. Чахъ садвал авач. Чна гьарда вичикай са хан 
ийида, масад саймишдач. И хесетар чна кьетIидаказ 
арадай акъуд тавуртIа, чи миллетдин руьгь зайиф жеда.

Са кьадар мумкинвилер авай гьуьрметлу жуван-
бур, куьн авай чкайриз лезгияр кIватIа, абуруз пешеяр 
чира, абур кIвалахдалди таъминара, сада садаз куьме-
кар це, кесибдиз, дарда авайдаз гъил яргъи ая. Абур 
вилик фидай, виниз хкаж жедай мумкинвилер, рекьер 
жагъура. Абурун къайгъуйрик къуьн кутур. ГъвечIи 
къуллугъдаллайбуруни, жемятдини чIехи къуллугъ-
дал алай жуванбур, халкьдин баркаллу рухваяр вири 
такьатралди хвена кIанда. Жуванди анжах жува гатан, 
чарадав гатаз тан тийин! Чи милли макьсадар кьиле 
тухунин рекье вужар чи партIар ятIа, вужар чи мидяяр 
ятIа, кIевелай чир жен.

Къадим девиррилай инихъди, чи, алпанвийрин, 
кIалубар, рангар, къилихар дегиш хьана. Чак ягъийрин 
ивияр акахьнава: иранрин, арабрин, туьркерин ва мсб. 
Гьелбетда, миллетдик чара ивияр акахьун медицинади 
халкьдин сагъвал паталди, акьул, къанажагъ паталди 
хъсан яз гьисабзава. Гьавиляй чна чи рухвайриз маса 
миллетрин гуьзел, сагълам рушар гъайитIа, пис жедач. 
Амма къуй а сусари чи чIал, чи ацукьун-къарагъун, чи 
адетар чиррай ва абурал амал авурай. Герек, абуру хайи 
веледар – чи несил халис лезгивиле аваз вердишарин.

Мадни, гьар са лезгидиз, вичин халкьдин алатай 
девиррин тарихдихъ, культурадихъ галаз санал, алай 
девирдинбурни, жуван зурба ватанэгьлияр чир хьун 
герек я: чпин пешейрин зурба устадар, алимар, зарияр, 
художникар, композиторар, манидарар, спортсменар...

Чна, лезгийри, маса чкайра шегьерар кутуна, амма 
чун анрай чукурна. Ша чна жуван чилиз къуллугъ 
ийин. Ша чна жуван чил цуьк акъуднавай багълариз, 
гуьзел ва авадан хуьреризни шегьерриз элкъуьрин. 
Герек чна чи къадим сенятар кIвачел ахкьалдарин: 
хъенчIин къапар, чуьнгуьрар, кIарас тIурар, гамар, 
халичаяр, гьебеяр, чатухъанри гатазвай яракьар, зар-
гаррин гъилин имаратар…

Герек, гьар са хуьре клуб, мектеб, спортзал, стади-
он, гьамам, телефон, хъсан уьлчуь рекьер жен. Герек, 
чи хуьрера ичкибазар ва анашачияр тежен. Чи мидяйри 
ужуз эрекьдалдини анашадалди чи акьалтзавай не-
силдин тум хкудзава. Чакай пилеяр хьайила, абуруз чи 
чилер кьаз регьят жеда. Чпелай кар алакьзавай ксари 
и кардал амална кIанда.

Герек, чаз гзаф чIалар чир хьурай, амма жуван чIал 
рикIелай алуддай бедбахтвал чаз такурай! Герек, дуь-
ньядин гьар са пипIе, гьар са кIвале лезги дагъларин 
шикилар жен. Герек, гьар са лезгидин рикIе гьамиша 
ихьтин пак дуьа жен: «Гьина зун хьайитIани, зун лез-
ги я. Захъ жуван халкь ава, захъ жуван чил ава. Къе 
зи халкьни, зи чилни кьве патал пай хьанва. Гьар са 
юкъуз, гьар са макъамда зи халкь, зи чил агудун патал 
за жувалай алакьдай гьар са кар кьилиз акъудда. За 
жуван чIал хуьда. За жуван адетар хуьда. Гьина аваз 
хьайитIани, гьар са чкада за лезгияр кIватIда, абуруз 
жувалай алакьдай куьмекар гуда. Зи халкь сад хьана 
аквадалди, зи рикI шад жедач! Сагърай лезги халкь! 
Амин!»

Эгер са шумуд виш агъзур касди гьар экуьнахъ 
ва гьар ксудайла ихьтин дуьа авуртIа, чи фикирар сад 
жеда, чи сирлу ва пак мурадар фад кьилиз акъатда.

Девирар, миллетар, гьукуматар кIватна, кIватзава 
ва кIватни хъийида. Чи кьилин везифа чи чIал, чи чил 
хуьн я. ГьакI хьайила чи халкьни сагъ яз амукьда. Чна 
чи вилик гьамиша рикIин зурба экуь мурад квайди 
гьич садрани рикIелай алуд тийин: лезги халкь сад 
хъувун, лезги гьукуматдин дарамат эцигун. Къуй гьа 
и макьсадди чак руьгь кутурай, чи кардик гужлу лувар 
кутурай. Къуй лезгийри сажда авур вири гъуцари и 
карда чаз куьмек авурай! Амин!

С января 2021 года на-
чалась декларационная 
кампания, в рамках ко-

торой муниципальные служащие, 
лица замещающие муниципаль-
ные должности, депутаты пред-
ставительных органов местного 
самоуправления, руководители 
муниципальных учреждений 
обязаны представить сведения о 
доходах, расходах, об имуществе 
и обязательствах имущественного 
характера. 

Сведения могут быть пред-
ставлены служащими, руково-
дителями учреждений в любое 
время, начиная с 1 января года, 
следующего за отчетным. 

Откладывать представление 
сведений до апреля не реко-
мендуется, особенно в случае 
планируемого длительного от-
сутствия служащего (работника), 
например, убытия в служебную 
командировку или отпуск.

Если последний день срока 
представления сведений прихо-
дится на нерабочий день, то сведе-
ния представляются в последний 
рабочий день.

При возникновении слож-
ностей в процессе заполнения и 
представления сведений о дохо-
дах, рекомендуем ознакомиться с 
методическими рекомендациями 
по вопросам представления сведе-
ний о доходах, расходах, об иму-
ществе и обязательствах имуще-

ственного характера и заполнения 
соответствующей формы справки 
в 2021 году (за отчетный 2020 год) 
они размещены на сайте главы РД 
и на сайте  администрации МР 
«Ахтынский район» в рубрике 
«Противодействие коррупции». 

Методические рекомендации 
содержат пошаговую инструкцию 
по заполнению каждого раздела 
справки о доходах, расходах, об 
имуществе и обязательствах иму-
щественного характера, уточняют, 
какие именно сведения подлежат 
указанию, а какие нет, включают 
примеры в зависимости от семей-
ного положения и имуществен-
ных ситуаций.

Справки БК представляются 
с использованием специально-
го программного обеспечения 
«Справки БК». Для этого необхо-
димо установить на компьютер 
актуальную версию программы, 
ссылка для скачивания размеще-
на на сайте главы РД и на сайте 
администрации района в рубрике 
«Противодействие коррупции». 

Непредставление сведений о 
доходах, расходах, об имуществе 
и обязательствах имущественного 
характера либо представление 
заведомо недостоверных или 
неполных сведений влечет от-
ветственность, предусмотренную 
законодательством, вплоть до 
увольнения в связи с утратой 
доверия.

ВЕТЕРАНДИЗ – МУГЬМАНВИЛЕ

Халкьарин арадин ди-
шегьлийрин Йикъ-
ан вилик Хкемрин 

хуьруьн школадин директор 
А.Исмаилов, хуьруьн библиоте-
кадин къуллугъчи И.Незералиева, 
школадин ученикрин са десте, 
райбиблиотекадин кIелдайбурун 
залдин заведующий, РД-дин 

культурадин лайихлу работник 
Г.Гъаниева зегьметдин ветеран, 
сейли библиотекарь Сара Абдул-
лаевадин кIвализ мугьман хьана. 
Абуру райондин руководстводин 
ва чпин патай адаз 8-мартдин су-
вар рикIин сидкьидай мубаракна 
ва рикIел аламукьдай пишкешни 
гана.

ХУЬРУЬН МАЙИШАТДИН 
ПЕРЕПИСЬ

И йикъара РД-дин Гьуку-
матдин Председател-
дин заместителдин ве-

зифаяр вахтуналди тамамарзавай 
Абдулмуслим Абдулмуслимован 
регьбервилик кваз республикадин 
территорияда 2021-йисан хуь-
руьн майишатдин микроперепись 
кьиле тухунин рекьяй республи-
кадин комиссиядин заседание 
кьиле фена. Инал къейд авурвал, 
хуьруьн майишатдин перепись 
кьиле тухунин кьилин мурад ста-
тистикадин информация къачун 
я. Ада санлай къачурла хуьруьн 
майишат авай гьаларин тамам 
шикил ачухарда. 

«Перепись хабар кьунрин 
жуьреда кьиле тухуда. Гьавиляй 
гъвечIи ва юкьван карчивилин 
субъектрин переписдин вахтунда 
хьиз, и делилар анжах статисти-

кади ишлемишда. Гьа икI конфи-
денциальность хуьн таъминарда. 
Чаз  хуьруьн майишатдин суьрсет 
гьасилзавайбур и серенжемдив 
жавабдарвилелди эгечIнайтIа 
гзаф кIандай. ГьикI лагьайтIа, 
абуру гьикьван дуьз жавабар 
гайитIа, гьакьван информацияни 
дуьзди жеда. Властдин органриз-
ни хуьруьн майишатдин суьрсет 
гьасилзавайбурун кьилдин кате-
горийрин, хилерин ва я аграрный 
комплекс вилик тухунин тереф 
хуьнихъ рекье тунвай къарарар 
дуьздаказ кьабулдай мумкинвал 
жеда», – лагьана Абдулмусли-
мова. 

Инал къейд авурвал, РФ-дин 
Гьукуматди хуьруьн майишатдин 
перепись гьар 10 йисалай кьиле 
тухун къарардиз къачунва. Эхи-
римжи сеферда ам 2016-йисуз 

М.Ш.ЗАНЧАРОВ,
помощник главы МР «Ахтынский район»
по противодействию коррупции



Айишат КЪУРБАНОВА

5-мартдиз РДК-дин тамашчий-
рин залда дишегьлийрин Йикъаз 
талукьарнавай  мярекат кьиле фена. 
Ам раймуниципалитетдин кьилин 
заместитель Вадим 
Агъасиева ачухна. 

Ахпа инал коро-
навирусдин   панде-
миядин вахтунда яру 
зонада кIвалахай ме-
дицинадин къуллугъ-
чийриз  пишкешар 
гана.  В.Агъасиева 
коронавирусдин ин-
фекциядихъ галаз 
женг чIугвазвай залан 
вахтунда сабурлувал 
ва уьтквемвал къа-
лурунай медицина-
дин къулугъчийриз  
чугъсагъул малумар-
на. «Ахцегь район» 
МР-дин кьил Осман 
Абдулкеримован, рай-
ондин Общественный 
палатадин председа-
тель Али Исмаилован  
ва дишегьлийрин Со-
ветдин  председатель 

Таира Муспагьовадин патай  ЦРБ-
дин 32 къуллугъчидив чухсагъул-
дин чарар вахкана.

Суварин программадин сергья-
тра аваз культурадин управлени-
един артистри  «Периханум» та-
маша къалурна. Ана Перихануман 

ролда – З.Велиева, Алиханан  ролда 
Р.Ибрагьимов, Мина къаридин 
ролда – Ф.Мегьамедова, Тажир 
Мислиман ролда – Н.Чубанов 
устадвилелди къугъвана. Тамаша-
чийри ам гурлу капар ягъуналди 
къаршиламишна.

  Дашдемир ШЕРИФАЛИЕВ     
                     	

Шаз, 2020-йисан ноябрдиз, Махачкъалада 
Республикадин жегьил пианистрин 
Готфрид Гьасанован тIварунихъ галай 

ХХI конкурс кьиле фена. Ана Ахцегьрин Рагьимат 
Гьажиевадин тIварунихъ галай музшколадин (ди-
ректор РД-дин культурадин лайихлу къуллугъчи 
Абдукерим Рагьимов) векилрини агалкьунралди иш-
тиракна. Нетижаяр анжах гила хтана. ИкI, дуьньядин 
классикадин четин яратмишунар вини дережадин 
устадвилелди тамамарунай кIевиз истемишдай жю-
риди Ахцегь ДМШ-да музыкадин рекьяй чирвилер 
къачузвай Муслим Шерифалиев (4-класс), Лейла Су-
лейманова (2-класс), Мегьамед Агьмедов (6-класс) 
ва Къизилгуьл Шуаева (1-класс) РД-дин культурадин 
министерстводин, республикадин учебно-методиче-
ский центрдин I дережадин Дипломриз ва абурун 
муаллим, РД-дин культурадин лайихлу къуллугъчи 
Селимат Велиева Министерстводин Чухсагъулвилин 
чарчиз лайихлу авуна. Республикадин нуфузлу кон-
курсдин жегьил дипломантар 2-мартдиз райадмини-
страциядин нубатдин совещанидал «Ахцегь район» 
МР-дин кьил Осман Абдулкеримова тебрикуналди, 
абурув Дипломар вахкана ва, гьевесламишунин ли-
шан яз, вичин патай абуруз пулдин премиярни гана.

Къейдин, вичикай ихтилат физвай конкурсда 
республикадин саки вири районрин музшколай-
рин векилри иштиракна, абурукай анжах Ахцегь 
ДМШ-дин аялар иллаки тафаватлу хьана. Гьелбетда, 

эвелимжи нубатда, им музшколадин высший кате-
гориядин тежрибалу муаллим Селимат Велиевадин 
ва директор Абдукерим Рагьимован (абур РД-дин 
культурадин лайихлу работникар я) гьакъисагъ 
зегьметдин нетижа я. Чна винидихъ чпин тIварар 
кьур аялриз, абурун диде-бубайризни муаллимриз 
и агалкьун рикIин сидкьидай мубаракзава. Къуй 
квез чандин сагъвал, классикадин музыкадин искус-
стводин дережаяр къазанмишунин ва милли музыка 
вилик тухунин карда мадни еке агалкьунар хьурай!  

Мадлена ГЬАЖИЕВА,
райондин жегьил натуралистрин  станциядин директор

Райондин жегьил натуралистрин станциядин къуллугъчийри 
чпин тербиячиярни галаз хъуьтIуьн вахтунда нуькIвериз 
тIуьн гунин патахъай еке къайгъударвал ийизва. Сир туш 

хьи, хъуьтIуьз гишин тир ва чуьнуьх жедай чка авачир нуькIвер бязи 
вахтара гьатта дакьузва. Къалин жив къванвай йикъара абуруз тIуьн 
жагъурун иллаки четин жезва. ХъуьтIуьн куьруь йикъара нуькIвер саки 
гишила амукьзавай вахтарни жезва. Эгер нуькIрез 6 сятда недай затI 

гьат тавуртIа, ам рекьи-
да. Мишекъат хъуьтIуьн 
йикъара гьар 10 гъвечIи 
нуькIрекай 8 рекьизва. 
Гьавиляй инсанри абуруз 
куьмекун чарасуз я. 

Алайди хъуьтIуьн 
девир тирвили чи ида-
радин муаллимрин регь-
бервилик кваз жегьил 
натуралистри мукьвара 
бахчайра, гьакIни шко-
лайрин патарив гвай чи-
лин участокра тарара 
чпи гьазурнавай мукар 
ва нуькIвериз тIуьн гудай 
чкаяр куьрсарна. Исятда 
Ахцегьрин, Хкемрин, Ка-
лукрин, КьакIарин хуь-
рерин школайрин патав 
гвай чилин участокра 
нуькIверин хейлин цIийи 
мукар пайда хьанва.    

ЦIийи  дуьнья

ДИН

САДАКЬА ГУН ГЗАФ 
СУВАБЛУ КАР Я

КУЬМЕК  ГУЗВА

Гьажи Салягь САЛЯГЬОВ
Калукрин хуьр

Аллагь Таалади дуьнья-
дал пуд къифледин ин-
санар халкьнава. Гьар 

са къифледик акатзавайбуруз 
талукь хъсанвилер ава. Девлет-
луйриз талукь яз шариатда къейд-
навайвал, абурухъ инсанар патал 
хийирлу крар авачиз туш. Эгер 
са касди вичин девлет менфятлу 
рекьериз ишлемишиз хьайитIа, 
хъсан я. Аллагь Таалади девлет 
авай касдивай ам гьи рекьериз 
харжнатIа, вахт атайла хабар 
хкьада. Инсанди вичин девлет 
кесибриз куьмекуниз, жемят па-
тал рекьер, муькъвер эцигуниз, 
сурариз ва маса герек чкайриз 
харж авун хъсан гьисабзава. КIеве 
авай азарлуйриз куьмек авунни 
гзаф менфятлу я. 

Пайгъамбардин (с.а.с.) девир-
да адан асгьабийри, Аллагь патал 
кесибриз садакьаяр гзаф гудай. 
Абуруз а кардин менфятлувал 
чизвай. Мегьамед Пайгъамбардин 
(с.а.с.) девирда са жегьил гада 
эвленмиш хьайи йифиз адан кьис-
метда рагьметдиз фин кхьенвай. И 

кардикай Пайгъамбардиз (с.а.с.) 
хабар тир. Пакамахъ Пайгъамбар 
(с.а.с.) а гададин кIвал галай па-
тахъ фейила, адаз анихъ инсанар 
галачиз акуна. И чIавуз ам кIвализ 
фена. Пайгъамбар (с.а.с.) акур 
кIвалин иесидиз гзаф хуш хьана, 
адаз кIвализ атун теклифна. Свас 
гъанвай гада кIвале авай ва вични 
шад тир. 

Аламат хьайи Пайгъамбарди 
(с.а.с.) гададивай: «Накь ня-
низ вуна вуч хъсанвал авунатIа 
лагь» - лагьана хабар кьуна. 
Гадади фикирар авуна, рикIел 
хтана ва лагьана: «Ахьтин еке 
хъсанвал авунач, амма сусав гвай 
хунчайрикай сад чиниз атай са 
къекъверагдиз садакьа яз гана». 
И ван хьайи Пайгъамбар (с.а.с.) 
гададин ажал гайи садакьади алу-
дайдан гъавурда акьуна. Идалай 
гуьгъуьниз Пайгъамбарди (с.а.с.) 
гададивай вич ксанвай мес къа-
лурун тIалабна. Ажайиб хьанвай 
гада ва кIвале авайбурни абурун 
гуьгъуьнаваз атана.

Пайгъамбарди (с.а.с.) гада 
ксанвай ястух хкажна ва абуруз 
кIаник квай мурдар акуна. КIвале 
авайбуруз и кар гзаф аламат хьана. 
Пайгъамбарди (с.а.с.) лагьана: «И 
мурдар ви чан къачуз атанвайди 
тир. Вуна гайи садакьа себеб яз 
мурдар акъваз хьанва». Идалай 
гуьгъуьниз Пайгъамбарди (с.а.с.) 
мурдардин кьилелай гъил элягь-
на «Вач, алад мурдар, вун атай 
чкадиз хъвач» - лагьана. Мурдар 
яваш-яваш хъфена. Ингье сада-
кьадихъ авай менфятлувал ва къу-
ват. Дуьа кIел авунни, куьмекдин 
кIвалах авунни садакьадай физва. 
Гзафбуруз садакьа гунин менфят-
лувал гьихьтинди ятIа чизвач. 
Бязи инсанри мергьяматлувилин 
куьмек гуникай, кIеве авайдан 
гъил кьуникай кьил къакъудза-
ва. Къуй Аллагьди вирибурун 
рикIера рагьим эцигърай!

ЖЕГЬИЛ ПИАНИСТРИН АГАЛКЬУН

ТАМАША КЪАЛУРНА

Райондин культурадин Управленидин къуллугъ-
чийри Ибрамхалил, Фиридин ва Зульфия Велиев-
риз ва амай мукьва-кьилийриз пара кIани 

ВЕЛИЕВ ЗЕЙНЕДИН
кечмиш хьуниз килигна, дериндай хажалат 

чIугуналди, башсагълугъвал гузва. Рагьмет хьурай 
вичиз! 

Райондин музшколадин къуллугъчийри Ибрамха-
лил ва Фиридин Велиевриз играми буба 

ВЕЛИЕВ ЗЕЙНЕДИН
кечмиш хьуниз килигна, дериндай хажалат 

чIугуналди, башсагълугъвал гузва. Рагьмет хьурай 
вичиз! 


